
5 Niðurstöður  

Hér á eftir má sjá niðurstöður rannsóknarinnar með tilliti til kyns þátttakenda. 

Heildarniðurstöður má sjá á töflu í viðauka 1.  

 

1. Leikskólakennarar gegna mikilvægu hlutverki á Íslandi. Þess vegna 

vilja þeir / þær / þau fá hærri laun. 

 Mynd 1: Svar þátttakenda eftir kyni í hundraðstölum (%) 

 

2. Krakkarnir syntu í sjónum og urðu mjög blautir / blautar / blaut.

 Mynd 2: Svar þátttakenda eftir kyni í hundraðstölum (%) 

 

 

Eins og kemur fram í mynd eitt þá er ekki mikill munur á svörum þátttakenda eftir 

kyni. Um 25% stráka og stelpna telja að persónufornafnið „þau“ sé í málfræðilegu 

samhengi við orðið „leikskólakennarar“. Á mynd 2 kemur fram að tæplega 53% 

stráka og 45% stelpna nota fremur hvorugkynsmyndina „blaut“, en karlkynsmyndina 

„blautir“. Þar má greina meiri mun á milli kynja en á mynd 1, en samt sem áður mjög 

lítinn.   

3. Hetjan slasaðist alvarlega við björgunarstarf. Vonandi batnar honum / 

henni / því bráðlega. 

 Mynd 3: Svar þátttakenda eftir kyni í hundraðstölum (%) 

 

4.  Barnið fór ekki í skólann vegna veikinda. Honum / henni / því finnst ekki 

gaman að hanga heima.  

0

10

20

30

40

50

60

70

80

90

100

Honum Henni Því

Valmöguleikar

H
lu

tf
a
ll
 (

%
)

Strákar

Stelpur

 
 Mynd 4: Svar þátttakenda eftir kyni í hundraðstölum (%) 

 

 

Á mynd 3 og 4 má sjá að töluverður meirihluti þátttakenda af báðum kynjum notar 

málfræðilega og setningarfræðilega rétt orð. „Hetjan“ er kvenkynsorð, og því merkja 

flestir við persónufornafnið „henni“, og „barnið“ er hvorugkynsorð, og því merkja 

flestir við „því“. Mjög lítill munur er á svörum kynjanna. Það vekur þó athygli að rétt 

rúmlega 15% þátttakenda telja að rétt sé að nota annaðhvort „honum“ eða „því“ til þess 

að vísa í orðið „hetjan“.   

5. Ég þekki löggu sem er mjög skemmtilegur / skemmtileg / skemmtilegt.

 Mynd 5: Svar þátttakenda eftir kyni í hundraðstölum (%) 

 

6. Íslendingar fara oft til útlanda. Sumir / sumar / sum þeirra ferðast þó 

aðallega innanlands. 

 Mynd 6: Svar þátttakenda eftir kyni í hundraðstölum (%) 

 

Á mynd 5 má sjá að enginn munur er á svörum kynjanna og allflestir vísa til 

málfræðilegs kyns orðsins „lögga“. Á mynd 6 er sem fyrr lítill munur á svörum 

kynjanna. Það sem vekur athygli er að rúmlega 20% þátttakenda vísa til orðsins 

„Íslendingar“ með hvorugkynsorðinu „sum“.  

7. Kvenmaðurinn keypti sér kápu. Hann / hún / það borgaði með 

kreditkorti. 

 Mynd 7: Svar þátttakenda eftir kyni í hundraðstölum (%) 

 

8. Hjúkrunarfræðingar fengu ekki launahækkun og eru mjög óánægðir / 

óánægðar / óánægð.

 Mynd 8: Svar þátttakenda eftir kyni í hundraðstölum (%) 

 

Á mynd 7 kemur fram að töluverður meirihluti þátttakenda af báðum kynjum vísar til 

raunkyns orðsins „kvenmaðurinn“ með persónufornafninu „hún“. Lítill munur er á 

svörum eftir kynjum. Á mynd 8 sést töluverður kynjamunur á svörum þátttakenda. 

Tæplega 75% stelpna og 55% stráka vísa til orðsins „hjúkrunarfræðingar“ með 

samsvarandi kyni lýsingarorðsins, þ.e. karlkyni (óánægðir). Þeir sem svara á rangan 

hátt, hjá báðum kynjum, hafa meiri tilhneigingu til að nota hvorugkynsmynd 

lýsingarorðsins (óánægð).  

9. Skáldið samdi stórkostlegt bókmenntaverk. Hann / hún / það langar að 

gefa út bókina fljótlega.

 Mynd 9: Svar þátttakenda eftir kyni í hundraðstölum (%) 

 

10. Leikskólakennarar á Íslandi eru mjög margir / margar / mörg. 

 Mynd 10: Svar þátttakenda eftir kyni í hundraðstölum (%) 

 

Á mynd 9 kemur fram að um 80% þátttakenda nota málfræðilega rétt orð til að vísa í 

málfræðilegt kyn orðsins „skáld“. Þó vekur athygli að tæplega 20% stráka og 15% 

stelpna merkja við persónufornafnið „hann“. Ekki er mikið meiri tilhneiging hjá 

strákum til að svara rangt. Á mynd 10 kemur fram að allflestir þátttakendur nota rétt 

málfræðilegt kyn og merktu því við „margir“.  

 

 

 

 



 21 

11. Útlendingar koma oft til Íslands en þeir / þær / þau ferðast um allt 

landið til þess að skoða náttúruna. 

 Mynd 11: Svar þátttakenda eftir kyni í hundraðstölum (%) 

 

12. Nemendurnir lásu smásögur í skólanum í dag. Þá / þær / þau langar að 

halda lestrinum áfram á morgun. 

 Mynd 12: Svar þátttakenda eftir kyni í hundraðstölum (%) 

 

Á mynd 11 kemur fram að það er meiri tilhneiging hjá stelpum til að svara á rangan 

hátt. Bæði kynin sem svara rangt vísa til orðsins „útlendingar“ með hvorugkynsorðinu 

„þau“. Á mynd 12 kemur fram að 65% þátttakenda af báðum kynjum nota rétt 

málfræðilegt kyn til þess að vísa í orðið „nemendur“. Það vekur athygli að 10% stráka 

vísa til orðsins með kvenkynspersónufornafninu „þær“.  

13. Krakkarnir léku sér úti langt fram á kvöld. Þeir / þær / þau áttu samt að 

koma snemma heim.

 Mynd 13: Svar þátttakenda eftir kyni í hundraðstölum (%) 

 

14. Hetjur eru oft mjög viljugir / viljugar / viljug að bjarga öðru fólki.

 Mynd 14: Svar þátttakenda eftir kyni í hundraðstölum (%) 

 

Á mynd 13 kemur fram að meiri tilhneiging er hjá strákum til að vísa til orðsins 

„krakkar“ á réttan hátt, þ.e.a.s. með persónufornafninu „þeir“. Allflestir þátttakendur, 

sem svara á rangan hátt, nota hvorugkynsmynd persónufornafnsins; með orðinu 

„þau“. Á mynd 14 kemur fram að töluverður meirihluti þátttakenda merkir við 

málfræðilega rétt kyn lýsingarorðsins. Þó eru 15% stráka og tæplega 10% stelpna sem 

vilja fremur nota hvorugkynsmyndina „viljug“.   

 

 



 23 

15. Áhorfendur spennuþáttarins voru mjög spenntir / spenntar / spennt 

hvað myndi gerast næst.  

 Mynd 15: Svar þátttakenda eftir kyni í hundraðstölum (%) 

 

16. Kvenkynskennarar eru hlynntir / hlynntar / hlynnt því að fá hærri laun.

 Myndir 16: Svar þátttakenda eftir kyni í hundraðstölum (%) 

 

 

Á mynd 15 má sjá að lítill munur er á svörum kynjanna, en þó meiri tilhneiging hjá 

strákum til að svara á rangan hátt. Rétt rúmlega 20% stráka nota hvorugkynsorðið 

„spennt“ til þess að vísa í karlkynsorðið „áhorfendur“ og 15% stelpna. Á mynd 16 má 

sjá mikinn kynjamun. Um 60% stelpna og 45% stráka nota málfræðilega rétt kyn 

lýsingarorðsins. Flestir þátttakendur sem svara á rangan hátt nota kvenkynsmynd 

lýsingorðsins („hlynntar“). Þó vekur athygli að 20% stráka vilja nota 

hvorugkynsmynd þess („hlynnt“).  

  

 

 


